
1. INNLEIING 
Handlingsprogrammet 2020-2023 har tatt utgangspunkt i satsingsområda som er skissert i ny 
kommuneplan (2019-2030), vedtatt Handlingsprogram for 2019-2022 og kommunen si årsmelding 
for 2018. I tillegg er det tatt omsyn til nye lokale og nasjonale føringar.   
 
Handlingsprogrammet er eit strategidokument som viser kjerneverksemd, verdigrunnlag, visjon, 
utfordringar og strategiske mål.  
 
Visjon kan definerast som ein overordna framtidig ønska tilstand/situasjon. Visjonen skal motivere 
til å arbeide i felles retning og vere ei rettesnor som viser kva Hemsedal kommune vil vera, eller 
kva posisjon kommunen vil ha.  
 
• Næringa skal ha gode vilkår, skal til topps  
• Hemsedal skal levere på topp innanfor kommunale tenester 
• Dei som bur og besøker Hemsedal skal alle koma til topps i sitt liv – nå eigne mål 
• Dei som vil til «toppen av fjellet» får tilgang 
• Hemsedal skal vere på topp innan bærekraft og miljø  
• Utvikling bygd på fellesskap og innbyggjarinvolvering – vi gjer dette saman 

 
Hemsedal kommune sin visjon: 

«Saman til tøpps» 

2. DEFINISJONAR  
Handlingsprogrammet beskriv strategiar og tiltak knytt til fire perspektiv:  
 
Samfunnsperspektivet tar for seg sektorovergripande og planlagt utvikling i kommunen dei neste 
åra.  
Tenesteperspektivet skildrar strategiane for dei tenestene og oppgåvene som  kommunen utfører 
overfor sine innbyggarar og besøkande.  
Medarbeidarperspektivet viser kommunen sin politiske og administrative struktur og bygger på ein 
grunnleggande tanke om at dei tilsette er kommuneorganisasjonen sin viktigaste ressurs.  
Økonomiperspektivet skisserer økonomiske rammer og mål som er gjeldande i 
økonomiplanperioden.  
 
Mål eller målsetting er ein klart formulert tanke, ide eller intensjon om ein ønska framtidig 
tilstand eller sluttpunkt eit individ eller ein organisasjon planlegg å oppnå. Mål kan gi retning til 
vidare arbeid og styre utviklinga mot målet. Mål er det ønska sluttresultatet, medan plan, 
oppgåveløysning og strategi er framgangsmåten som vert brukt for å oppnå målet.  
 
Strategi skildrar både kvar ein vil på lang sikt og korleis ein kjem dit. Strategi er målrealisering, det 
ein tenker å gjera for å oppnå måla.  
 
Tiltak er ein eller fleire handlingar som skal gjere Hemsedal kommune i stand til å nå fastsette mål. 

3.  SAMFUNNSPERSPEKTIVET 
Samfunnsperspektivet bygger på ei forståing av kommunen som samfunnsaktør som kan bidra til å 
utvikle kommunen i den retning innbyggarane ynskjer. Samfunnsperspektivet skisserer dei 
strategiane som ligg til grunn for utvikling av lokalsamfunnet og som alle etatar er involverte i .  
 
Mål og strategiar i Handlingsplanen er bygd opp kring dei 4 målområda som er skissert i framlegg 
til samfunnsdel, sjølv om denne ikkje er vedtatt:  

1. Bulyst (Bygd- og stadutvikling, kultur, natur, idrett, organisasjonsliv) 
2. Livsløp (Oppvekst, helse og omsorg) 
3. Miljø (Kulturarv, klima, ressurs- og miljøforvaltning) 
4. Næringsliv (Innovasjon, utbyggingsstrategi, landbruk, samferdsel) 
 

3.1 Bulyst (Bygd -og stadutvikling, kultur, idrett, organisasjonsliv)  

3.1.1 Nosituasjon 
Hemsedal er ein av få distriktskommunar som veks. Folketalet ved utgangen av juni 2019 var 2496. 
Innbyggarane bur hovudsakleg i tettstadane Trøym, Tuv og Ulsåk. Bygda er ein attraktiv 
bukommune med appell spesielt mot alderssegmentet 25- 45 år. Det finns eit rikt fritidstilbod med 
urbane innslag av kafear og restauranttilbod, men det er få ledige bustadtomter - noko som er 
prisdrivande. Hemsedal er også ei bygd med levande tradisjonar, variert kulturliv og mange 
frivillige lag og organisasjonar. Det er stor aktivitet i kommunen og nye område er under utvikling 
for bustadbygging, fritidsbustadar, samt næringsområde for handel, turisme og industri. 

3.1.2 Mål og strategiar for bulyst 
 
Mål 1. 3000 innbyggarar innan 2030 

Strategi: 
• Vi skal ha varierte butilbod i alle prisklasser til alle målgrupper 
• Vi skal regulere og stimulere til bustadbygging 
• Vi skal ha full barnehagedekning 
• Vi skal betre kollektivtilbod til alle brukargrupper  
 

Mål 2. Varierte moglegheiter for arbeid  

Strategi:  
• Vi skal ha kunnskap om målgruppa – kven er dei og kvifor flyttar dei hit og kvifor flyttar dei ut?  
• Vi skal tilby rådgjeving, oppstartshjelp og ha oversikt over ledige lokale  
• Vi skal sjå på «Sesongarbeidarar som ressurs»  
• Vi skal delta i regionalt samarbeid og følgje opp tiltak i regional plan for Hallingdal   

Mål 3. Variert kultur- og friluftsliv 

Strategi: 
• Vi skal ha god innbyggarinvolvering for utvikling av lokalsamfunnet (Kommune 3.0) 
• Vi skal stimulere utvikling og samhandling mellom skule/kultur /idrett for alle aldersgrupper 
• Vi skal ha innbydande og attraktive sosiale møteplassar gjennom medveten estetikk og 

byggeskikk  
 
Mål 4. Attraktiv kommune for fritidsbustader 

Strategi: 
• Vi skal sjå konsekvensar og mogelegheiter «Hytte som mellombels bustad»   
• Vi skal sjå på hytteeigarane som ein ressurs og døropnar for næringsutvikling 
• Vi skal legge til rette for fiber i hyttefelt  
 

 Tiltak knytt til målområda «Bulyst» 2020 2021 2022 2023 
1. Opparbeide bustadfeltet BU7. Oppstart av bustadregulering BU6  x  x  
2. Omregulere bustadfelta Trøym og Tuv– auka fortetting og utnytting x x   
3. Utfordre næringa på realisering av sesongarbeidarbustad x x   
4. Stimulere unytta privat «bustadpotensial» i sentra Tuv, Trøym, Ulsåk x    
5.  Følgje opp buplikt - alle bustader skal nyttast i høve føremål x  x  
6. Følgje opp «områdemodell» som sikrar finansiering av «infrastruktur/ 

grøn infrastruktur» i Trøym sentrum – Holdebakken 
x x x x 

7. Etablere ein modell for «aktive lokalsamfunn» der ansvar frå 
«kommunalt» til «lokale» vert tydeleggjort, og forventningsavklaring 
formalisert - partnarskapsavtaler med vel, lag og organisasjonar 

x x   

8. Ferdigstelle Kulturminneplan – innarbeide tiltak i økonomiplan x    
9. Identifisere indikatorar for tilflytting/utflytting, og systematisere 

desse til «produktpakkar, fadderordning» - jobb - bustad - 
barnehage- kultur 

x    

10. Revidere planstrategi for 2020-2023  x    
 

3.2 Livsløp  

3.2.1 Nosituasjon 
Hemsedal kommune har ei gunstig aldersfordeling med ein stor del unge vaksne mellom 25-45 år, 
noko som og gjer at eldrebølga kjem seinare til Hemsedal enn resten av landet. Det er mangel på 
heildøgns omsorgsplassar, avlastnings- og dagsenterplassar. Arealet til skule og barnehage har 
vore under press og naudløysingar har kome på plass så ein kunne halde oppe drifta. 
Turismen gir store fordelar med tanke på eit godt utbygd aktivitetstilbod, men også negative sider 
med auka tilgang til rusmiddel og bruk av helse- og omsorgstenester.  
 

Det har vore ein sterk og jamn vekst av arbeidsinnvandrarar dei siste åra, og det er registrert over 
40 nasjonalitetar i dag, der dei fleste er frå Polen, Sverige, Danmark og Litauen. Det er over snittet 
mange ungdomar som er plaga av einsemd og psykiske lidingar. Hemsedal er noko under 
snittresultat på nasjonale prøver for 5. trinn, medan fråfall frå vidaregåande er lågt. 

3.3.2 Mål og strategiar for Livsløp 
 

Mål 1. Inkluderande, levande og mangfaldig lokalsamfunn utan sosiale skilnader 

Strategi: 
• Alle innbyggarar skal ha lik moglegheit til å bidra og delta i lokalsamfunnet  
• Vi skal legge til rette for eit rikt kultur-, idretts- og organisasjonsliv 
• Vi skal auka kunnskap og forståing mellom minoritets-/majoritetsbefolkning 
• Vi skal tilby tenester som gir sosial tryggleik med rett skalering av politi og legetilbod   
 

Mål 2. Barn og unge kjenner seg trygg, opplever meistring, trivsel og framtidstru 

Strategi: 
• Vi skal motivere barn og unge til å utvikle kreativitet og eigne evner 
• Vi skal ha betre skuleresultat enn landssnittet og sikre at unge gjennomfører vidaregåande 

opplæring   
• Vi skal presentere eit samfunn som syner at ungdomen føler seg etterspurt og verdsett 
• Vi skal nytte Ungdomsrådet som aktivt høyringsorgan 
• Vi skal ha eit aktivt og variert kultur-, idretts-, og fritidstilbod i samarbeid med frivillig sektor 
• Vi skal vidareutvikle tilbod innan kulturskula, SFO, fritidsklubb og bibliotek   
 

Mål 3. Gode rutinar og sunn livsstil med tidleg innsats gjennom heile livsløpet. 

Strategi:   
• Vi skal ha levevanar og livsmeistring som fag på barne- og ungdomsskulen 
• Vi skal styrke foreldrefunksjonen gjennom å utvikle støttande arenaer og nettverk 
• Vi skal ha fokus på fysisk aktivitet og helsefremmande tiltak overfor alle innbyggarar i 

samarbeid med frivillig sektor 
• Vi skal legge til rette for at innbyggarane kan ta vare på eiga helse 
• Vi skal legge vekt på tidleg innsats basert på god kartlegging 
 

Mål 4. Framtidsretta helse- og omsorgstenester og at eldre bur heime lengre 

Strategi: 
• Vi skal ha helsetenester med fokus på brukarmedverknad, interkommunalt samarbeid og kvalitet   
• Velferdsteknologi skal vera satsingsområde  
• Vi skal ha brukartilpassa bumiljø for eldre 
• Vi skal utvikle god og systematisk samhandling med frivillige  

 Tiltak knytt til målområdet «Livsløp» 2020 2021 2022 2023 
1. Utvikle eit tettare samarbeid med dei frivillige  x    
2. Ta i bruk nye velferdsteknologiske løysingar x x   
3.  Utarbeide ein overordna helse- og omsorgsplan x x   
4. Gjennomføre OU-prosessen innan helse x    
5. Utarbeide ein plan for tilbod til levekårsutsette barn og unge  x   
6. Sette i verk tiltak jf. Ungdata  x  x  
7. Innføre betre tverrfagleg innsats (BTI) som verktøy for tidleg 

innsats, betre samordna tenester, brukarmedverknad 
x x   

8. Opprette vedtaksteam innanfor helse og omsorg x    

 

 

3.3 Miljø (Kulturarv, ressurs- og miljøforvaltning) 

3.3.1 Nosituasjon 
Hemsedal er kjent for sine alpine fjell, eit levande kulturlandskap, flotte vassområde med ei av 
Noreg sine beste elvar for aure. Stølsdrifta er beskjeden, og det er viktig å stimulere beite for å 
oppretthalde kulturlandskap. Hemsedal som turist- og landbruksbygd inneber utfordringar og 
moglegheiter. Frå Skogshorn til Høgeloft har ein vore oppteken av å skjerme for utbygging. Frå 
2009 til og med 2015 har det samla CO2 utsleppet auka med 15% tilsvarande 1460 tonn. Ein del av 
veksten skuldast auka tungtrafikk etter at RV52 har vorte stamveg mellom aust og vest, men og 
næringsvekst og folketalsauke. 

3.3.3 Mål og strategiar miljø 
 

Mål 1. Noregs «grønaste» fjellbygd innan 2030 i høve CO2 utslepp 

Strategi:  
• Vi skal ha 10% auke på miljøsertifiserte verksemder pr. år fram mot 2030. 
• Hemsedal skal bli sertifisert som berekraftig reisemål.  
• Vi skal sette krav om fornybare energikjelder innan næring, transport og utvikling. 
 

Mål 2. Ta vare på kulturminne, naturmiljø og kulturlandskapet gjennom bruk. 

Strategi: 
• Friluftsområde og kulturminne skal bli meir tilgjengeleg gjennom bevisst folkehelsearbeid. 
• Vi skal auke kunnskapen om miljø hjå barn og unge, og bruke frivillige som ressurs. 
• Verdifulle naturområde skal kartleggast og takast vare på. 
 

 

  



HANDLINGSPROGRAM OG ØKONOMIPLAN 
 

6 

Mål 3. Langsiktige og heilskaplege arealbruks- og utbyggingsplanar 

 Strategi: 
• Vi skal skjerme samanhengande natur- og landbruksområde på nordsida av dalen frå foten av 

Skogshorn til og med Høgeloft. 
• Vi skal fortette og samle utbygging basert på kunnskap og heilskapleg arealplanlegging. 
• Vi skal oppretthalde verdien av viktige jordbruks-, støls og beiteområde med vekt på dyrka 

mark, biologisk mangfald og landskap. 
 
Mål 4. Berekraftig klima- og energipolitikk. 

Strategi: 
• Vi skal omsette nasjonale mål til praktisk handling lokalt, knytt til klimagass- og energiforbruk. 
• Vi skal stimulere til mindre energibruk pr. person og meir bruk av fornybar energi. 
• Vi skal vera ein føregangskommune innan kommunal forvaltning. 

 
 

 Tiltak knytt til målområdet «Miljø» 2020 2021 2022 2023 
1. Kartlegge viktige kultur-/natur miljø og bukvalitetar som er viktig å ta 

omsyn til for framtidige areal- og utbyggingsplanar mellom anna ved 
bruk av innbyggarundersøking og fysiske registringar 

x x   

2. Bruke «Klimarådet» aktivt som verktøy for oppfølging av energi- og 
klimaplan  – minst to fellesmøte årleg med næringa, leia av ordførar 

x x x x 

3 «Biogass» - aktiv deltakar i forprosjekt regionalt – avklare grunnlag for 
lokale biogassanlegg basert på lokalt matavfall og husdyrgjødsel 

x    

4 Utbetring av snarveger for mjuke trafikkantar ved hjelp av 
friluftskartlegging – etablering av ferdselskorridorar og tiltak for 
syklande og gåande gjennom aktive lokalsamfunn 

x    

5 Ivareta klimamål gjennom energieffektivisering av kommunale bygg 
knytt til skule- og helseutbygging og avklare roller i høve El-bil 
ladepunkt 

x x x x 

 

 

3.4 Næringsliv (Innovasjon, utbygging, landbruk og samferdsel) 

3.4.1 Nosituasjon 
Hemsedal er ein av Noregs største reiselivskommunar. Hemsedal skisenter er den største private 
verksemda i omsetnad og sysselsetting. Dei største næringane er bygg og anlegg, varehandel og 
overnatting som i all hovudsak er turistrelatert. Det tradisjonelle landbruket sysselset stadig færre 
arbeidstakarar og personar innan landbruk driv ofte med attåtnæringar grensa opp mot reiselivet. 
Store sesongvariasjonar innan reiselivet gjer at ein har underdekning på heilårsarbeidsplassar. 
Hemsedal har om lag 190 fleire pendlarar som reiser ut av kommunen enn inn. 
Utviklingspotensiale i Hemsedal er bra med høg byggeaktivitet, attraktive bukvalitetar, vekst i 
turistnæringa og god infrastruktur.  Tal på nyetableringar er høg i høve til tal på innbyggarar. Det 
er knappheit på ferdig regulerte næringstomter og næringslokale.  

3.3.4 Mål og strategiar næringsliv 
 

Mål 1. 200 nye arbeidsplassar basert på eit variert og berekraftig næringsliv  

Strategi:  
• Vi skal stimulere til knoppskyting frå etablert næringsliv som grunnlag for heilårsarbeidsplassar 
• Vi skal stimulere «grøn næringsutvikling» og etablering av kunnskapsbaserte verksemder 
• Vi skal kartlegge og stimulere til etablering av næringsareal/- lokale, og lokale for produksjon 
• Vi skal samle ressursane kring fyrtårn  
• Vi skal stimulere til fibertilbod for alle 
• Vi skal nytte RV52 sitt potensial som for verktøy for næringsutvikling, meir målretta 
 

Mål 2. Kreativt og innovativt entreprenørskap  

Strategi: 
• Vi skal stimulere «veksthus for næring» som synergi for reiseliv, kultur, mat og idrett 
• Vi skal etablere «Møteplassar» for ungdom og næring med ressurspersonar   
• Vi skal stimulere ungt entreprenørskap i skulen, samt tilrettelegging for lærlingplassar   
• Vi skal stimulere interkommunal etableringsrettleiing og næringsforum  
• Vi skal stimulere til høgskuletilbod basert på næringa sine behov 
 

Mål 3. Miljøvennleg infrastruktur og kollektivtilbod  

Strategi: 
• Vi skal legge til rette for sykkel og mjuke trafikkantar ved utbygging 
• Vi skal jobbe for å få RV52 utanfor tettstadane  
• Vi skal stimulere for brukartilpassa og miljøvennleg kollektivtilbod 
 

Mål 4. Eit landbruk bygd på framtidstru og miljø 

Strategi: 
• Vi skal stimulere til god samhandling mellom landbruk og turisme 
• Vi skal stimulere til eit miljøvennleg landbruk med lokal foredling og produksjon 
• Vi skal stimulere til aktiv stølsbruk og kulturlandskapspleie 
• Vi skal stimulere til Fornybar energi basert på landbruket sitt råstoff og avfall  
• Vi skal stimulere til auka bruk av «Skogen» som ressurs - frå plast til trevirke 
• Vi skal stimulere til å fylle tomme fjøs med dyr 

 Tiltak knytt til målområdet «Næringsliv» 2020 2021 2022 2023 
1. Avklare potensiale for ledig næringsareal, og om nødvendig regulere x x   
2. Vera samarbeidspartnar for «masterplan sykkel» og arbeid med å 

utvikle ei finansieringsordning av stigar og løyper.  
x    

3. Saman med regionale aktørar, utvikle og teste ut verktøy til fremje 
for innovasjon og entreprenørskap. (Strategisk plan for Hallingdal) 

x x x x 

4. Utarbeide plan for korleis tilbod av fiber/ breiband kan stimulerast  – 
regionale søknader om statlege «prosjekttilskot» 

x    

5. I samarbeid med KS- avklare det juridiske grunnlag for å følgje opp 
intensjonen i «senger i næring» 

x    

6. Basert på «strategisk næringsplan», oppdatere tiltakslista og 
tydeleggjere ansvar og roller spesielt i høve landbruk og reiseliv 

x x x x 

7. Vera ein pådrivar for oppstart av «Bachelor utdanning reiseliv» 
 

x    

4 TENESTEPERSPEKTIVET 
Tenesteperspektivet beskriv dei daglege oppgåvene og tenestene som kommunen utfører for 
kommunen sine innbyggarar og besøkande. Hemsedal kommune ønsker at innbyggarane skal få 
tenester med god kvalitet når dei treng det. I tillegg arbeider vi for ei forvaltning som er effektiv, 
brukarorientert og serviceinnstilt.  

4.1 Kultur og oppvekst  
Nosituasjonen:  
Talet på elevar med behov for spesialundervisning aukar, noko som er utfordrande for 
ressurssituasjonen. Vi må ha større tiltak på bruk av data i undervisning frå 1.-4. trinn.  
Ny fagplan for skulen er under innføring og skal takast i bruk hausten 2020.  
Veilederkorpset er inne i eit samarbeid med oppvekstetaten. Tema vi har bedt dei bidra med er 
mellom anna 1. Tre skular skal bli til ein 2. Elevresultat 3. Kvalitetssystem 
 
Det er mange familiar i skule og barnehage med fleirspråkleg bakgrunn og familiar med låg inntekt. 
Dette er ei sårbar gruppe som barnehage og skule skal ta omsyn til og ha i tankane i forhold til 
tidleg innsats og oppfølging.  
Til hausten og neste haust kjem dei store elevkulla, født 2010 og 2011, til HBU. Spesielle 
utfordringar og at dei er yngre, gir større arealbehov enn klassane som går ut.  

 

 

Hovudmål  

Hemsedal kommune skal ha: 

• Mobbefritt oppvekstmiljø  
• Barnehageplass og SFO til alle som treng det 
• Nok areal til å gi gode tenester 
• Barnehage og skule/SFO som er ein trygg og god plass for utvikling gjennom leik og læring 
• Eit velfungerande skulebibliotek og folkebibliotek med møteplass og arena for kultur- og 

kunnskapsformidling der ein også legg til rette for studiar 
• Ein aktiv fritidsklubb i mobbefritt miljø der ungdomane skal utvikle gode vennskap 
• Variert tilbod ved kulturskulen for alle som ynskjer det med kvalifisert  personale 
• Godt tverretatleg samarbeid til beste for barn og ungdom 
 

Strategiar  
Hemsedal kommune vil i den neste fireårsperioden prioritere følgande strategiar innanfor desse 
tenesteområda: 

4.1.1 Barnehagane skal 
• Bidra til at kvart enkelt barn skal kunne utvikle seg i høve til sitt potensiale 
• Utvikle inkluderande læringsmiljø i barnehagane 
• Fremme kultur og dialekt 



HANDLINGSPROGRAM OG ØKONOMIPLAN 
 

10 

 
 Beskriving av tiltak  2020 2021 2022 2023 
1. Vidareutvikle og evaluere utviklingsarbeidet Inkluderande 

barnehage- og skulemiljø og BTI. 
x x  x 

2. Setje i verk lovreglar om psykososialt barnehagemiljø 
Aktivitetsplikt ved ny lov om mobbing 

x x   

3. Utarbeide og setje i verk dialektfremmande tiltak x x   

 

4.1.2 Skulane skal 
• Medverke til at alle unge gjennomfører eit 13-årig utdanningsløp  
• Bidra til at kvar enkelt elev skal kunne utvikle seg i høve til sitt potensiale 
• Arbeide vidare med Inkluderande barnehage og skulemiljø og nytte kompetansen skuleringa 

«Innsatsteam mot mobbing» har gjeve oss, inn i tiltak. Ta i bruk BTI som verktøy.  
 

 Beskriving av tiltak  2020 2021 2022 2023 
1 Utarbeide Visjon og verdigrunnlag for Hemsedalsskulen i 

samarbeid med tilsette, foreldre og politikarar 
x x   

2. Vidareføre samarbeidet mellom vidaregåande, ungdomsskule, 
PPT og skulefagleg ansvarlege 

x x   

3. Drifte og evaluere 1. utgåve av Språk- og leseplan. Fremme 
dialektbruk 

x  x  

4. Styrke elevane sin digitale kunnskap jf. resultat på nasjonale 
prøver 5. trinn 

x x x  

5. Vidareføre arbeid med pedagogisk og administrativ  saman-
slåing av skulane saman med Veilederkorpset 

x x x  

6 Finne nye, gode læringsareal på HBU frå hausten inntil vi får ny 
skule 

x x   

7 Innføre og evaluere BTI x x  x 

 

4.1.3 Kulturskulen: 
 
Tilpasse arealet etter aukande elevgrunnlag til øvingsrom 

 
 Beskriving av tiltak 2020 2021 2022 2023 
1. Ha eit variert kulturskuletilbod der alle skal få minst eitt tilbod x x   
2.  Utvikle arealet til kulturskulen, samt utstyr for framtida x x   
3. Større breidde i kulturskuletilbodet som famnar både alder og 

kjønn spesielt med tanke på tekniske fag 
x x   

 

 

 



HANDLINGSPROGRAM OG ØKONOMIPLAN 
 

11 

4.1.4 Biblioteket 
Biblioteket skal tilby tradisjonelle og framtidsretta bibliotektenester ved å vera ein møteplass, ein 
studiestad og ein arena for kultur- og kunnskapsformidling. 

 Beskriving av tiltak 2020 2021 2022 2023 

1. Utvikle ein plan for bibliotektenestene og gjere lokala gode for 
yngre og fleire elevar knytt til den nye skulen 

x x x  

2. Utarbeide gode løysingar for meir ope bibliotek   x x 

    

 

4.2  Helse – og omsorgsetaten 
Nosituasjonen:  

Lokale: 
Helse og omsorg har store utfordringar når det gjeld lokale til både brukarar og tilsette. Vi har for 
få heildøgns omsorgsplassar og manglar ei bueining på Bråtenjordet. Lokala til psykisk helse 
tilfredsstiller ikkje krava til anonymitet, og universell utforming og Helsestasjon og 
Fysioterapiavdelinga manglar kontor og behandlingsrom.  

Tenesteyting: 
Fleire personar med samansette lidingar, fleire demente og fleire med psykiske lidingar vil føre til 
høgare krav til kompetanse og tal på personar i tenesta. Behov for større, førebyggande 
tverrfagleg innsats. 

Personell: 
Det er til tider vanskeleg å rekruttere enkelte faggrupper. Det blir stadig fleire brukarar med 
utfordrande åtferd. Dette gjer at både bebuarane og personalet kjenner seg utrygge. 

Hovudmål  

Hemsedal kommune skal: 
• Sikre at dei som bur og oppheld seg i kommunen får tilstrekkeleg hjelp og støtte ved sjukdom, 

skade og funksjonsnedsetting 
• Arbeide for at behovet for helseteneste blir redusert, ved større førebyggande innsats 
 

Strategiar  
Hemsedal kommune vil i den neste fireårsperioden prioritere følgande strategiar innanfor desse 
tenesteområda: 

4.2.1 Helse for barn og unge 
Dei kommunale helsetenestene til barn og ungdom skal vidareutviklast, i tråd med nasjonale 
føringar, og i samarbeid med andre kommunar og spesialisthelsetenesta.  
 

 Beskriving av tiltak 2020 2021 2022 2023 
1. Styrke kompetanse og samhandling i tverrfaglege team saman 

med oppvekst 
x x x  

2. Styrke behandlingstilbodet til barn og unge med lette til 
moderate psykiske vanskar (Jf. prioriteringsveileder til BUP) 

x x   

3. Vidareutvikle satsing på familien som pårørande, med vekt på 
barn som pårørande. 

x    

 
 

4.2.2 Omsorgstenesta 
Omsorgstenesta omfattar fysiske og psykiske tenester til heimebuande og til dei som bur på 
institusjon  
 
• Sørge for at alle som oppheld seg i kommunen får naudsynte, forsvarlege og gode 

helsetenester i høve til eigne behov 
• Bidra til at innbyggarar i kommunen kan bu i eigen bustad så lenge det er forsvarleg og 

hensiktsmessig 
• Bruke heimebaserte tenester som basistilbodet i omsorgstenestene 
 

 Beskriving av tiltak 2020 2021 2022 2023 
1. Innføre velferdsteknologi  x x x x 
2. Oppstart av  dagsenter (lovpålagt frå 2020) x    

 

4.2.3 Psykisk helse 
• Syte for tilstrekkelig kompetanse og kapasitet på psykisk helse innan helse- og omsorgstenesta, 

samt jobbe for ambulante sjukehustenester 
• Styrke interkommunalt samarbeid på psykisk helse og rusomsorg i Hallingdal 
• Bidra til å bevare eit kommunalt psykososialt kriseteam med høg tverrfagleg kompetanse og 

kontinuitet 
 

 Beskriving av tiltak 2020 2021 2022 2023 
1. Innføring av FACT (ambulante team) i samarbeide med 

Vestre Viken. Ein samarbeidsmodell for å stabilisere og 
behandle alvorlege, samansette og langvarige lidingar 

x x   

2. Styrke kompetanse innan familieterapi, barnepsykiatri og 
leiing 

x x x x 

3. Implementere FIT, elektronisk basert verktøy for 
brukarmedverknad i tenestetilbodet 

x x   

4.2.4 Legetenesta 
Koordinere tenestetilbodet i heile helse- og omsorgstenesta, både i høve til førebygging, 
behandling og rehabilitering 
 

 Beskriving av tiltak 2020 2021 2022 2023 
1. Sikre stabilitet og rekruttering av fastlegar. Legge til rette for  

spesialisering og nødvendig kompetanseheving på avdelinga 
x x   

2. Oppretthalde kort ventetid og eit godt, augeblikkeleg 
hjelpetilbod 

x x x x 

 

4.2.5 Fysioterapi- og ergoterapi 
Tilpasse ressurstilgang og nivå på tenestene til brukarane sine behov 
Bidra til at brukarane får høve til å ta vare på eiga helse og meistre kvardagen  

 Beskriving av tiltak 2020 2021 2022 2023 
1. Utvikle eit funksjonelt hjelpemiddellokale i tilknyting til 

Bygdaheimen 
   x 

2. Utvikle ein rehabiliteringsplan x    

 

4.2.6 Bråtenjordet 
Tilby bustad og tenester til alle med behov for samansette miljøterapitenester 
Samle tenestene i attraktive bufellesskap for å ivareta tryggleik og sosiale behov hjå brukarane 
 

 Beskriving av tiltak 2020 2021 2022 2023 
1. Bygge bustadar til personar med samansette behov  x x   
2. Planlegge og sette i verk dagtilbod til brukarar som går 

på vidaregåande. (I dag er tilbodet ivaretatt av Buskerud 
fylkeskommune) 

x x x x 

 
 
4.2.7 Koordinerande eining/stab (KE)  
Auke samhandlinga innan habilitering og rehabilitering for menneske i alle aldrar  
Vidareutvikle dagaktivitetstilbod og sysselsetting for personar med utviklingshemming og 
andre brukargrupper i samarbeid med aktuelle instansar 
Koordinere tidleg innsats for barn og unge med funksjonsnedsetting 
Vera ein sentral aktør i kommunen sitt regionale og lokale lærings- og meistringsarbeid  
 

 Beskriving av tiltak 2020 2021 2022 2023 
1. Betre aktivitetstilbodet for personar med utviklingshemming x x x x 
2. Bygge opp eit avlastningstilbod, kompetanse, bemanning og 

lokaliteter for åtferdsvanskar 
x x   

3. Etablere nye rutinar for tildeling av helsetenester x    
5. Prosjektleiing velferdsteknologi. Etablere, implementere og 

supplere tenesta og rutinar 
x    

4.2.7 Integreringstenesta 
Arbeide for å få fleire i arbeid og aktivitet  

 Beskriving av tiltak 2020 2021 2022 2023 
1. Lage ein plan for korleis vi skal integrere flyktningane og få dei 

ut i arbeid eller som annen bidragsytar i lokalsamfunnet 
x    

2. Betre samhandling med læringssenteret ved å ha større fokus 
på arbeid tidleg i programmet. Evaluere fortløpande 

x  x  

3. Kartlegge moglege språk- og arbeidstreningsplassar i 
kommunen  

x  x  

 

4.3  Teknisk etat 
Teknisk etat omfattar mange ulike fagfelt, som samla har ansvar for samfunns- og arealplan-
legging, investering- og drift av kommunal infrastruktur, tilrettelegging for bustad- og 
næringsutvikling, samt ei rekkje forvaltningsoppgåver knytt til nemnde fagområde. 
 

Status og utfordringar:  
• Balansere etaten sitt forvaltnings- og tenestetilbod i høve nasjonale og lokale forventningar 

med eigenkompetanse og ressursar i ei tid med auka innbyggjartal og kundekontakt. 
• Halde på, rekruttere og vidareutvikle eit godt fagmiljø innan etaten sine kjerneområde. 
• Følgje opp kommunale investeringsplanar frå prosjektering, til gjennomføring når det gjeld 
• bemanning og ressurstilgang. 
• Vidareutvikle interkommunalt samarbeid innan etaten sine fagområde som ledd i å betre 

service, halde på og vidareutvikle kompetanse. 
 
Auke i innbyggjartal,  bustader, hytter og næringsbygg, og ikkje minst planer for vidare utvikling, 
set krav til auka ressursar, men og innovative måtar å drive forvaltning på. Ressurskrevjande 
grunnervervsprosessar saman med etterslep på forvaltningsoppgåver (investering/drift, kontroll/ 
tilsyn og eigedomsforvaltning), er krevjande – etaten klarer ikkje å følgje opp alle 
forvaltningsoppgåvene som vert forventa. Etaten har høg kompetanse, men mykje av 
kompetansen er konkurranseutsett. Det er difor viktig å utvikle organisasjonen på ein måte som 
skapar trivsel og sterke kompetansenettverk.     
 
Hovudmål: 
Synleggjere og jobbe for ein meir realistisk samanheng mellom overordna mål i lokale og regionale 
planar, og etaten sin faktiske evne til å gjennomføre tiltak innan tenesteområda.     
 
Strategiar  
Hemsedal kommune vil i den neste fireårsperioden prioritere følgande strategiar og tiltak innanfor 
desse tenesteområda: 

4.3.1 Eigedom  
Årleg rullering og oppfølging av «Plan for vedlikehald og investering av eigedomsmasse» -  som er 
ei statusoversikt med tiltak over kommunen sin totale eigedomsmasse til ein estimert 
anskaffingsverdi på rundt kr. 800 mill.  

 Beskriving av tiltak 2020 2021 2022 2023 
1. Gjennomføre investering og drift i tråd med «plan for vedlikehald, 

investering og drift». Deldokument til handlings og økonomiplan.  
x x x X 

2. Prosjektkoordinering – gjennomføring av prioritert skule- og 
helseutbyggingar 

x x x x 

3. Gjennom naudsynte grunnerverv-prosessar for å sikre areal til 
bustadbygging, helse- og skuleutbyggingar 

x x   

4. Så fort reguleringsplan for Strupa ligg føre – gjennomføre sal av Båstø x x   
5. Etablere garderobe og øvingslokale for kulturskula bak scena i 

Kultursalen 
x    

 
 
 
4.3.2 Renovasjon, vatn- og avlaup  
Følge opp vedtekne kommunedelplanar for vassforsyning og avlaupsnett i høve mål og tiltak.  
Ta i bruk ny teknologi for å effektivisere drift og vedlikehald av VA. 
Følge opp vedteken avfallsplan for Hallingdal Renovasjon  
 

 Beskriving av tiltak 2020 2021 2022 2023 
1. Vedlikehald og investering av vatn og avlaupsnett i Hemsedal 

kommune i høve hovudplan for vatn og avlaup 
x x x x 

2. Ny driftskontroll for kommunale VA-anlegg – SD-anlegg med nytt FDV- 
og rapporteringssystem.  

x x   

3. Bygge nytt avlaupsreinseanlegg på Tuv – erstatte det gamle x x x  
4. Rehabilitering av leidningsnettet i Haugavegen, Tunvegen og 

Trøymsvegen  - sjåast i samanheng med skuleutbygginga 
x x   

5. Utviding av Holdebakken høgdebasseng – for å kunne levere nok vatn, 
samt erstatning av vassleidning mellom Rådyrlia og Holdebakken 

x x   

6. Forprosjekt – avklare behov for returpunkt i «kjerneområdet» -
Totteskogen/ Fjellandsbyen/ Holdebakken/Tinden i tråd med nye 
behov. Inngå grunneigaravtaler for eventuelt utviding av 
conteinerplassar 

x    

7.  Etablere nytt vassverk på Krikken og ny pumpestasjon på Elvely x x   

4.3.3 Veg og anlegg 
Etablere hovudplan for kommunale vegar som grunnlag for framtidig prioritering av tiltak, drift og 
investeringar. 
 

 Beskriving av tiltak 2020 2021 2022 2023 
1. Avklare framtidig drift/eigarskap – etablering av veglag «Panorama-

vegen» - frå Engebretsgard til kommunegrensa, jf. K-sak 82/17  
x    

2. Rive hengebru over Mørkedøla v/ Rjukandefossen  x    
3. Etablering ny g/s-veg langs Kyrkjebønsvegen samt nytt kryss mellom 

Kyrkjebønsvegen og Skadvinvegen, jf. ny sentralskule 
   x 

4. Utskifting av veglys – erstatte kvikksølvdamp pærer med LED-armatur x x   
5. Ferdigstille sikringstiltak på gml. Venås bru etter overtaking x    
6.  Reforhandling av nye brøytekontraktar på nye anlegg kommunen får 

ansvar for ref. g/s-veg Holdebakken Tuv og Lauparvegen 
x    

7. Gjennomføringsavtale med Statens Vegvesen for etablering av g/s- 
veg langs RV-52 - Trøym – Holdebakken for realisering av  BU7 

 x x  

8. Resertifisering av kommunen som «Trafikksikker kommune» x    
 
 
 
4.3.4 Matrikkel-, plan og byggjesak 
Vidareutvikle interkommunalt samarbeid i Hallingdal  
Etablere, og rullere strategi for tilsyn 2020-2021 
Rullerande planstrategi for å sikre samanheng mellom politisk forventningar og realistiske mål      
Stimulere tverrfagleg samarbeid i planprosess for å sikre ønska og føreseieleg føresegner  
 

 Beskriving av tiltak 2020 2021 2022 2023 
1. «Matrikkelvask», i samband med innføring av generell eigedomsskatt x    
2. Basert på revidert tilsynsstrategi, auke tall tilsyn (stikkprøver) med 

fokus på avfallshandtering i byggesak og ulovleg byggearbeid  
x x   

3. Gjennom vertskommuneavtale – etablere eit «Interkommunalt VA-
kontor» for behandling av søknadar om spreidd avløp, plan og tilsyn jf. 
regional plan for vassforvaltning. 

x x   

4. «Prosjekt senger i næring» - sikre at reguleringsføremålet vert følgt  x x  
 
4.3.5 Landbruk, miljø og næring 
Vidareutvikle interkommunalt samarbeid i Hallingdal 
Følgje opp tiltak i næringsplan og Energi- og klimaplan  
 

 Beskriving av tiltak 2020 2021 2022 2023 
1. Prosjekt «attraktivt sentrum» - driftsmodell som fjernar eigarlaust 

søppel, avklarar ønskja infrastruktur med grøntanlegg 
x x   

2. Stimulere til at «næringsklynger» utviklar etablert næringsliv, trekk til 
seg gründerverksemder og investeringskapital  

x x x x 

3. Auke tilsyn og kontroll  i høve til driveplikt på jordbruksareal x x   
4. Oppretthalde talet på miljøfyrtårnverksemder, og stimulere til minst 

fire  nye «Miljøfyrtårnverksemder» i året 
x x x x 

5 MEDARBEIDARPERSPEKTIVET 
 
Dette kapitlet beskriv korleis ein skal utvikla organisasjonen og medarbeidarane. Kommunen sin 
arbeidsgjevarstrategi er lagt til grunn, i tillegg til at nokre sentrale føringar er teke med.  

Status og utfordringar 

God leiing og ein god arbeidsgjevarpolitikk er viktig for kommunen sitt omdømme. Det har vore 
kommuneval, og nye politikarar trer inn i sine roller. Arbeidsgjevarstrategien skal leggjast fram for 
nytt kommunestyre ved nyval.  Eit inkluderande og heilskapleg leiarskap skaper dyktige 
medarbeidarar, som vil yte sitt beste i tenesteytinga overfor innbyggarane. Det er mange nye 
leiarar. Toleranse og god samhandling i organisasjonen er viktig, da det tek tid å bygge ny kultur. 
 
Strategiar  
Hemsedal kommune vil i den neste fireårsperioden prioritere følgande strategiar og tiltak: 

• Etikk og samfunnsansvar  
• Politikk og administrasjon  
• RAUS og helsefremmende arbeidsplass  
• Leiing, tilsette og ombodsroller 
 

Etikk og samfunnsansvar  
Kommunen skal ha høg etisk kompetanse for å stå fram som ein heilskapleg, open, trygg, 
rettferdig og imøtekommande kommune. Kommunen sin primæroppgåve er å yte gode tenester 
ovanfor våre innbyggjarar. Auka velstand i samfunnet skapar auka forventningar til kommunen. 
Kommunen skal inkludere sosiale og miljømessige omsyn i sin daglige drift, og skape gode verdiar 
og ta omsyn til menneske, miljø og samfunnsutvikling. 
 

 Beskriving av tiltak 2020 2021 2022 2023 
1. Oppfylle krav i EUs Personvernforordning og følgje opp GDPR 

(General Data Protection Regulation) 
x x x x 

2. Legge til rette for inntak av lærlingar og arbeidspraksis. x x x x 
3. Rullere og følgje opp kommunen sine etiske retningsliner. x    

Politikk og administrasjon  
Det er viktig med god dialog og god samhandling for å oppnå gode resultat. Politikarar og  
administrasjonen har ulike roller. Samhandling må basere seg på tillit og respekt mellom  partane. 
Samhandling gir gode løysingar, effektivitet, kvalitet og ein utviklande organisasjon.  
 
 

 Beskriving av tiltak 2020 2021 2022 2023 
1. Gjennom folkevaldopplæring og årlege felles møte ha fokus på 

kommunens arbeidsgjevarstrategi for å få ei god forståing av 
kvarandre sine roller. 

x x x x 

2. Vedta og ta i bruk eit årshjul som styrer den formelle samhandlinga 
mellom politikk og administrasjon. 

x x x x 

 
 
 

 
Alle politiske saker som har ein negativ økonomisk innverknad på resultatet skal behandlast i 
møter der tertialrapportane og budsjettet blir handsama.  

RAUS og helsefremmende arbeidsplass 
Hemsedal kommune skal vere ein endringsvillig og utviklingsorientert, RAUS og helsefremmande 
organisasjon. I dette legg vi at kommunen skal være ein arbeidsplass der det er gode relasjonar 
prega av  smil, humør, engasjement, trivsel og arbeidsglede. Vi ønskjer eit arbeidsmiljø der vi 
pratar med kvarandre, har omsorg og gjer kvarandre gode. Vi har felles mål og verdiar, tydelege 
rammevilkår og gode prosedyrar slik at vi alle kan ta ansvar for å nå felles mål. I tillegg vil vi ha ein 
helsefremmande arbeidsplass der ein opplever meistring, der det er mogeleg å utvikle seg og der 
det blir tatt omsyn til forskjellige livsfasar. 

  

 Beskriving av tiltak 2020 2021 2022 2023 
1. Revitalisere Arbeidsmiljøutvalet – AMU.  x    
2. Ha felles HMS forum, med målgruppa vernetenesta/leiar. x    
3. Vidareutvikle det sosiale årshjulet for å skape fellesskap med 

sosiale aktivitetar som til dømes julebord. 
x x x x 

4. HMS-arbeidet skal ha fokus på risikovurdering av fysisk og psykisk 
helse, vernerundar og internrevisjon samt følgje opp avvik og 
forbetringspotensiale med tiltak ute i verksemdene.  

x x x x 

5. Gjennomføring av KS - 10 faktor medarbeidarundersøking. x  x  

6. Arbeide for eit mål om at fråværet ikkje skal overstige 5,3 %.  x    

 
 
God leiing 
Hemsedal kommune sitt overordna mål er at vi gjennom samhandling skal ha ein heilskapleg 
arbeidsgjevarstrategi som gir positive, trivelege og meiningsfylte arbeidstilhøve. Det er viktig  å ha 
tillit og respekt for kvarandre sine roller i administrasjonen.   
 
Hemsedal kommune skal vere ein nyskapande og open organisasjon, der tilsette gjennom opne 
prosesser skal medverke og utvikle kvalitative gode tenester.  
Rulleringsplan på styringsdokument som høyrer inn under personalområdet 
 

Dokument Vedtatt Rullering Merknad 
Rutine for medverknad 2019 2020 årleg 
HMS Hovudbok 2017 2020 årleg 
Arbeidsreglement 2006 2020  
Arbeidsgjevarstrategi 2008 2020  
Rettleiar for rekruttering og tilsetjing Ikkje hatt før 2020  
Rutine for bruk av digital 
kommunikasjonskanalar 

Ikkje hatt før 2020  

Etiske retningslinjer 2008 2020  
Permisjonsreglement 2003 2020  

6 ØKONOMIPERSPEKTIVET  

6.1  FØRESETNADER BUDSJETT 

6.1.1 Generell informasjon - føresetnader 
Finansielle måltal: 
Den nye kommunelova legg opp til at Kommunestyret skal lage finansielle måltal. Dei einaste måltala vi har 
hatt tidlegare i økonomiplansamanheng er at det skal vere balanse i økonomiplanen og årsbudsjettet, dvs. 
at inntekter skal balansere med utgiftene. Dersom utgiftene er større enn inntektene kan ein balansere 
med bruk av oppsparte midlar så lenge ein har det. I praksis betyr dette at ein kan bruke av 
disposisjonsfond for å oppretthalde eit visst nivå på tenestene til ein har brukt opp disposisjonsfondet. 

Finansielle måltal vil også bli utarbeidd i økonomireglement og finansreglement. 

Det vil vere særs vanskeleg å lage positive måltal i Hemsedal ut frå det som er kjent når det gjeld 
investeringsvilje og ynskt nivå på tenestene pr. i dag. 

Kommunestyret i Hemsedal ynskjer å lage finansielle måltal i samband med utarbeiding av 
økonomireglement og finansreglement. 

Føresetnader – drift: 
Rådmannen sitt framlegg til budsjett 2020 og økonomiplan 2020-2023 bygger på føresetnaden av at den 
kommunale aktiviteten i Hemsedal kommune frå 2019 skal fortsette med dei prioriteringane som vart gjort 
i samband med førre økonomiplan og ev. endringar i 2019. Økonomiplanen er utarbeidd i faste prisar. 

Kommunestyret gjorde i sitt budsjettvedtak K 103/2018 vedtak om at rådmannen skulle betre 
driftsresultatet med 6 mill. kroner frå og med 2020. Dette betyr sjølvsagt noko sett i forhold til punktet 
over. 

Føresetnader løn og pensjonsutgifter: 
Løn er rekna ut frå heimelsregister. Stillingar som ikkje er heimla har ikkje budsjett og vil følgjeleg føre til  
meirutgift dersom slik løn blir betalt ut. Dersom det er avvik mellom dei ressursane som den normale 
tenesta krev og dei heimlane som er gjeve må dette komme som innspel til budsjettprosessen. 

Frå 2019 har verksemdene ikkje fått stipulert lønsjustering i sine rammar. I staden blir stipulert lønsoppgjer 
for 2020 og økonomiplanperioden samla på eigen post hjå rådmannen. Det er sett av 2,5 mill. kroner i 2020 
og 4,0 mill. kroner som heilårsverknad frå 2021. 

Pensjonsutgifter for KLP-ordninga er berekna etter 16,5 % flatt for alle som tilhøyrar KLP, medan dei er lagt 
på 11,0 % for alle som tilhøyrar STP.  

Ev. attendebetaling frå premiefond og korreksjon for premieavvik blir ført på eige ansvar. Ev. positive eller 
negative effektar av desse må ikkje reknast inn i budsjettet. Føresetnader – kjøp av varer og tenester: 

Det er i utgangspunktet ikkje gjeve auke i budsjetterte utgifter. Interkommunale tiltak rår administrasjonen 
ikkje over med mindre rådmannen sit i styringsgruppe. 

Føresetnader – innslagspunkt ressurskrevjande brukarar: 
Staten har dei seinaste åra auka den kommunale eigenandelen for tenester til  ressurskrevjande brukarar.  

Frå 2017 har kommunen sin eigenandel auka frå 1.157.000 kroner til 1.320.000 kroner for 2020. For psykisk 
utviklingshemma eldre enn 15 år er eigenandelen auka frå 1.777.000 kroner til 2.061.000 kroner. 

For ein pyskisk utviklingshemma eldre enn 15 år som mottek ein eller annen teneste frå kommunen blir 
rammetilskotet auka med eit beløp på 741.000 kroner. 

Føresetnader rentesats på innlån: 
Renter av eksisterande lån er rekna ut frå ei rentesats på 2,5 % p.a. Rentene er om lagt 0,5 % høgare enn på 
tilsvarande tid i fjor. Hemsedal kommune har eit fast-rentelån, teke opp i 2018 – 3 år med rente på 2,01%.  

Føresetnader avdrag: 
Avdrag er rekna ut frå 30 års avdragstid på kommunale innlån. I høve til reglane for minsteavdrag har 
rådmannen auka det budsjettmessige avdraget med 500.000 kroner i perioden 2020-2023. 

Avdraga er basert ut frå eit samla låneopptak på 180,6 mill.  berekna pr. nyttår 2019. Det er ikkje gjort nytt 
låneopptak i 2019 ettersom vi har store avvik mellom budsjetterte investeringar og rekneskapsførte 
investeringar. Av lånegjeld pr. nyttår 2019 er om lag 13 mill. kroner formidlingslån og om lag 38 mill. kroner 
sjølvkostlån. Avdraga frå desse låna er med i kommunen sitt rekneskap, men har dekning i form av renter 
og avdrag frå låntakarar (startlån) og frå kundane som nytter sjølvkostområdet og betalar gebyr frå vatn og 
avløp. 

Føresetnader startlån - Husbanken: 
Ordninga med startlån skal bidra til at personar med langvarige problem med å skaffe seg 
bustadfinansiering kan skaffe seg eigna bustad og behalde denne. 

Kommunen er ein viktig aktør for å vurdere behov og ev. gje startlån der lånsøkar ikkje får lån eller 
tilstrekkeleg lånebeløp i ordinære kredittinstitusjonar. 

Hemsedal kommune har dei siste åra tatt opp om lag 2,5 mill. kroner i startlån. Talet på søkjarar er 
aukande. Med dei bustadprisane som er i Hemsedal er behovet for større lånebeløp også til aukande.  

Rådmannen legg i sitt budsjettframlegg opp til å auke årleg beløp til 4,0 mill. kroner.  

Interkommunalt samarbeid: 
Det er ei utfordring at interkommunalt samarbeid i stor grad vil få anna merksemd enn dei kommunale 
budsjetta.  

Generelt vil kostnadene ved interkommunalt samarbeid auke i Hemsedal ettersom Hemsedal sin andel av 
befolkninga i Hallingdal aukar, dette er likevel marginalt. 

Interkommunale selskap/samarbeid – (framlegg til budsjett): 

Interkommunalt samarbeid §§§ B 2018 B 2019 B 2020 Endring 
19-20 

Komm. 

Regionrådet Hallingdal §27 350.000 357.000 370.000 +3,6 % 1) 

IKT Hallingdal §28 4.643.000 5.104.000 5.300.000 + 3,8 % 2) 

Hallingdal 
barnevernsteneste – adm. 

§28 2.280.000 2.441.000 2.597.000 + 6,4% 3) 

NAV Hemsedal og Gol – 
sosialkontortenester – adm. 

§28 1.658.000 1.691.000 2.007.000 + 18,7 % 4) 

Felles innkrevingskontor §27 687.000 525.000 600.000 + 14,3 % 5) 

Legevaktsentral  1.050.000 859.000 933.000 + 8,6 % 6) 

Intermediæravdeling (IMA)  598.000 798.000 880.000 + 10,3 % 7) 

Hallinghelse  190.000 306.000 442.000 + 44,4 % 8) 

Hallingdal Etablerersenter §27 144.000 144.000 144.000 0,0 % 9) 

Miljøretta helsevern  113.000 113.000 113.000 0,0 % 10) 

Hallingdal krisesenter  Stifting 584.000 430.000 464.000 + 7,9 % 11) 

Hallingdal Renovasjon IKS IKS 6.125.000 6.285.000 6.401.000 + 1,8 % 12) 

Hallingdal Brann- og 
redningsteneste IKS 

IKS 3.568.000 4.200.000 4.820.000 + 14,8 % 13) 

IKA Kongsberg IKS IKS 250.000 250.000 275.000 + 10,0 % 14) 

PPT og OT Nedre Hallingdal 
IKS 

IKS 1.289.000 1.405.000 1.699.000 + 20,9 % 15) 

Kommunerevisjon IKS - 
revisjon 

IKS 340.000 400.000 500.000 + 25,0 % 16) 

Punkt 3) og 4) gjeld administrasjon. Tilskot til sosialhjelp og kjøp av tenester til barnevern er ikkje synt i 
tabellen, men vil kunne variere mykje ut frå tilfeldigheter. 

1. Endring er ikkje dramatisk 
2. Endring er ikkje dramatisk 
3. Tal gjeld administrasjon, endring er ikkje dramatisk. Tiltak er ikkje synt. 
4. Endring skuldast oppretting av integreringsteneste – Gol kommune er vertskommune. Det må 

leggast til at Gol kommune ikkje har fakturert for tenesta tidlegare 
5. Styret har lagt inn justering med auka bemanning etter ein norm for tilsette. Etter framlegg til 

statsbudsjett er lagt fram er dette i det blå 
6. Endra fordelingsnøkkel 
7. K-sak 59/2018, endra organisering Krisesenteret 
8. Nye tiltak og endra fordelingsnøkkel 
9. Stipulert av rådmannen 
10. Stipulert av rådmannen 
11. Framlegg frå Gol kommune 
12. Beløpet er styrt ut frå aktivitet i kommunen 
13. Framlegg frå styret 
14. Stipulert av rådmannen 
15. Framlegg frå styret 
16. Framlegg frå revisjonen, sendt over frå kontrollutvalet i Hemsedal 

 

Føresetnader frie inntekter: 
Rådmannen legg til grunn for dei frie inntektene informasjon frå Fylkesmannen i Buskerud (tilsvarande 
Grønt hefte frå Regjeringa) og KS sin prognosemodell.  Rådmannen legg til grunn eit gjennomsnitt av desse 
datane. 

Dei frie inntektene er budsjettert med 164,942 mill. kroner i 2020 og utover i perioden. Dette er noko 
lågare enn Statsbudsjettet ettersom vi nytter KS sin modell for å berekne frie inntekter. 

Det er usikkerhet m.o.t. inntektsutjamning. 

Dei frie inntektene er rekna på basis av folketalet pr. 30.6.2019. Det kan sjå ut som om den eventyrlege 
veksten i folketal kommunen har hatt sidan 2010 har flate noko ut.  

Det er stor optimisme blant fleire at folketalet vil vekse meir enn den siste tida etter etablering av m.a. Fyri.  

Rådmannen presiserer at ev. positive endringar i folketalet må nyttast til å dekke auka behov for tenester 
blant særleg dei eldre aldersgruppene!!! 

Føresetnader utbytte frå Hemsedal Energi AS: 
Det er lagt inn utbytte frå Hemsedal Energi AS på 12,0 mill. kroner etter førebelse tal på omsetning i 2019. 
Budsjett for 2019 var satt til 9,0 mill. kroner. Ev. ytterlegare auke ved stabilt høgare kraftprisar er ikkje lagt 
inn. 

Utbytte tilsvarar det som tidlegare var ei overføring for sal av kommunen si andelskraft og konsesjonskraft. 
Kommunen har kraftrettar tilsvarande (2018): 

Konsesjonskraft ≈  34,9 GWh 

Andelskraft ≈ 20,6 GWh 

Kommunen nytta i 2018 5,4 GWh av andelskraft til eigne bygg. EPC-prosjektet er meint å redusere dette, 
som igjen gir fleire kWh å selje til marknaden. 

Føresetnader verdi konsesjonskraft (sjå førre punkt): 
Regjeringa har satt ned eit ekspertutval som har lagt fram NOU 2019:16 – «Skattlegging av vannkraftverk». 
Denne gir som konsekvens dramatiske endringar i ein over 100 års samfunnskontrakt mellom dei som har 
stilt natur til rådvelde og utbyggjarar av vannkraftverk.  

«Konsesjonskraft-ordninga er i spill». 

Som ei verste konsekvens kan Hemsedal kommune via Hemsedal Energi AS miste 6-7 mill. kroner (ref. LVK) 

Føresetnader eigedomsskatt: 
Det er ikkje lagt inn endringar i eigedomsskatt, anna enn det som regjeringa legg opp til. Førebelse 
berekningar av eigedomsskatt for verker og bruk og ev. inntektsbortfall ved omtaksering til 
næringseigedom og verdifastsetting av produksjonsutstyr syner ikkje så store konsekvensar at rådmannen 
vil behandle dette særskilt. Men inntektene er justert ned i samsvar med nye reglar. 

Prinsippvedtak om innføring av eigedomsskatt i heile kommunen er føresett lagt inn som inntekt med 1 ‰  
i 2020 og 2 ‰  frå 2021. Rådmannen har ikkje lagt til grunn noko botn-frådrag ettersom regjeringa allereie 
har lagt inn 30 % botn-frådrag frå det som blir kommunen sin takst. Dersom kommunestyret gjer vedtak om 
kommunalt botn-frådrag vil det gje lågare inntekter til kommunen; sjå neste avsnitt: 

Eigedomsskatt er knytt direkte mot finanskostnader ved låneopptak i samband med signalisert 
investeringsvilje i handlingsprogramperioden samt perioden som følgjer etter 2023. Investeringar må 
finansierast med eigedomsskatt, dess større investeringar, dess høgare sats for eigedomsskatt.  

Det er særs viktig at politikarane forstår dette og ikkje set seg investeringsmål utan samstundes å vere villig 
til å bruke eigedomsskatten for å oppnå desse måla. 

Føresetnader tilskot: 
Tilskot som blir gjeve som prosjektmidlar for ein kortare eller lenger periode og som ikkje permanent kan 
finansiere løpande drift, er ikkje budsjettert. Tilsvarande er heller ikkje prosjektutgiftene budsjettert. 

Føresetnader – busetting av flyktningar: 
Rådmannen har i perioden 2020 – 2023 lagt til grunn at det blir busett 6 flyktningar kvart år. Dette gjev 
inntekt i form av integreringstilskot, men samstundes også plikt til å tilby introduksjonsprogram til dei 
vaksne og skuletilbod til dei yngre.  

Føresetnader – sjølvkostfond: 
Berekna bruk av sjølvkostfond er ikkje ført som bruk av sjølvkostfond, men som auka inntekter. Det gjeld 
også særskilte driftstiltak på sjølvkost-området. Dette forenklar begrepet «netto driftsresultat» i budsjett-
samanheng. 

Føresetnader -  bruk av disposisjonsfond: 
Fram til budsjettåret 2018 har det vore praksis å finansiere einskildutgifter med bruk av disposisjonsfond. I 
nokre tilfelle har det nok også vore tenkt å finansiere utgifter utover i økonomiplanperioden med slik 
finansiering. Rådmannen har i framlegg til økonomiplan ikkje lagt inn bruk av disposisjonsfond som 
finansiering med eit unnatak: 

Vedlikehald av bygningar er overført frå investering til drift, men i si heilhet dekka ved bruk av 
disposisjonsfond.  

Disposisjonsfond kan elles bli brukt til å finansiere drifta, men rådmannen legg ikkje opp til ein gjer det for å 
finansiere vedvarande høgare driftsnivå enn kva inntektene tilseier. Disposisjonsfondet er på om lag 56 
mill. kroner pr. d.d. 

Budsjettdirektiv: 
Rådmannen sendte 22.7.2019 ut budsjettdirektiv til leiargruppa. Gjennom budsjettdirektivet sette 
rådmannen fokus på å skaffe kommunen handlingsrom til å gjennomføre ønska investeringar. Dette 
arbeidet har for øvrig vore tema gjennom heile 2019. 

Nye driftstiltak og behov skal i utgangspunktet dekkast innan eigne rammar. Rådmannen bad også leiarane 
finne heile og konkrete innsparingstiltak på 3,0 % av driftsutgiftene innan sitt område.  

6.1.1 Lønsoppgjer 2019 
Lønsoppgjeret i 2019 vart dyrt for kommunane i Noreg. Dette gir konsekvensar for budsjettåret 2020. I 
tillegg blir oppgjeret i 2020 også stort, kan ein frykte. Lønsauke blir budsjettert på sentral post hos 
rådmannen. Det er budsjettert med ei auka i løn på 3 % med 7/12-konsekvens i budsjett 2020. 
 

6.1.2 Kjøp av varer og tenester inkl. interkommunale tiltak 
Det er fleire år sidan dei kommunale tenestene vart kompensert for prisauke. Dette vart sett på som 
innsparingstiltak i seg sjølv.  
 
Dette innsparingstiltaket er vidareført også i budsjett 2020. På eit eller anna tidspunkt vil vi komme til eit 
brytningspunkt for kor mykje vi kan spare inn på denne måten. 
 
Interkommunale tiltak: 
Når det gjeld interkommunalt samarbeid er dette ofte lausreve frå kommunen si eige budsjettering. 
Hemsedal har gjennom åra fått fleire innbyggarar samstundes som fleire av dei andre kommunane har fått 
færre innbyggarar. 
 
Med fordelingsnøkkel som gjeld for det interkommunale samarbeidet pr. i dag – fordeling etter folketal – vil 
det bety at Hemsedal sin andel av dei totale kostnadene aukar. Dette er sjølvsagt. Det er likevel betre med 
ei auke i folketalet enn det motsette, sjølv om det fører til noko høgare kostnader også for det 
interkommunale samarbeidet.  
 
Oversyn over dei viktigaste interkommunale tiltaka er synt til på sidene 24-25. Det er viktig å vete at når det 
gjeld sosialutbetalingar og barnevern, så er dette budsjettert ut frå det vi veit pr. i dag. Eit barn ekstra som 
ev. vert teke over av barnevernet vil bety store konsekvensar for både kostnadene til barnevern, men også 
for kostnadene til skulene. 

6.1.3 Inntektsauke  
Det blir gjort ei løpande vurdering av inntektene på dei forskjellige områda. I mange tilfeller vert inntektene 
korrigert ut frå det som er brukar-grunnlaget i rekneskapsåret. Dette skjer automatisk og blir ikkje lagt fram 
politisk. Brukerbetaling blir normalt auka med 3-4 % kvart år, sjå kapittel 8 i dette dokument. Inntektsauka 
blir lagt inn i økonomiplanen. 
 
Dei store inntektene er uansett skatt- og rammetilskot som langt på veg blir bestemt av staten.  Av andre 
vesentlege inntekter må nemnast eigedomsskatt som er fordelt på næringsverksemd (tidlegare verker og 
bruk) og bustad/fritidseigedom. 
 

6.1.4 Politiske vedtak gjennom året 
Kommunestyret får gjennom året fleire saker om tilleggsløyving. Veldig mange av desse sakene får positivt 
vedtak med dekning av disposisjonsfond det fyrste året. Ettersom det ofte ikkje vert sagt noko om 
budsjettåra etter, må ein føresette t at driftskonsekvensar skal dekkast av ordinær drift. 
 
Dette er ei vanskeleg balansegang ettersom det sjeldan er slik at det kjem nye driftsinntekter utover det 
som kan kompensere for løns- og kostnadsauke for den ordinære drifta. Dersom nye tiltak gjennom året og 
driftskonsekvensar av desse får prioritet framfor andre kommunale oppgåver, kan dette vere uheldig. 
Spørsmålet blir; kva er dei primære oppgåvene til ein kommune? 

 
 
Dei postane som er merka med raudt er ikkje budsjettjustert eller teke omsyn til i økonomiplanperioden 
enten som følgje av at det er knytt eksterne føresetnader for utbetaling eller som følgje av at saka skal opp 
til handsaming i haust. 

6.1.5 Driftstiltak – innsparingar – som betrar netto driftsresultat 
Rådmannen fekk i Budsjettvedtaket for 2019 oppdrag å finne innsparingstiltak tilsvarande 6 mill. kroner 
(reduserte kostnader / auka inntekter). Rådmannen har teke utgangspunkt i budsjett 2019 og føresett at 
dette skal gjerast ved konkrete tiltak og ikkje  
 
Alle tiltak som er vist til skal ha eige tiltaksark der konsekvensar for tenestene skal bli gjort greie for: 
 

 
 
 
 

 
 
Endringar etter Formannskapsmøte 12.11.2019 der administrasjonen vart beden om å finne nye 
innsparingar for 2,2 mill. kroner: 

Alle desse tiltaka betrar driftsresultatet, men vil sjølvsagt ha som konsekvens at nokre tilbod blir kraftig 
redusert. Alt anna hadde vore merkeleg. Tiltaka som gjeld reduksjon – ordinært undervisningstilbod HBU 
må sjåast i samanheng med positive tiltak. 

Reduksjon i rammepostar som t.d. reduksjon av overtidsbudsjett og art 12700 er i utgangspunktet berre ein 
annan form for reduksjon av netto-ramma for avdelingane. 

6.1.6 Nye driftstiltak som ikkje er funne plass til 
Avdelingane har normalt mange driftstiltak som kan gjere tenesta betre. Nokre tiltak er som følgje av 
tidlegare politiske føringar, andre som følgje av nye behov. Som følgje av den økonomiske situasjonen har 
rådmannen vore nøydd til å prioritere vekk nokre tiltak om dei er aldri så gode: 
 
Alle tiltak som er vist til skal ha eige tiltaksark der konsekvensar for tenestene skal bli gjort greie for: 

6.1.7 Nye driftstiltak som rådmannen meiner må prioriterast 
 
Alle tiltak som er vist til skal ha eige tiltaksark der konsekvensar for tenestene skal bli gjort greie for 
(driftskonsekvensar av investeringar blir synt særskilt): 
 
 

 
 
 
Tabellen er endra frå fyrste utkast ettersom FDV-kostnader blir ein konsekvens av investeringsvilja. 
Samstundes som FDV-kostnadene blir synt særskilt, blir også kostnadene til ordinær drift av eks.vis ein 
institusjonsutbygging synt. 

6.1.8 Investeringstiltak – perioden 2020 - 2030 
Rådmannen har valt å legge fram investeringstiltak for heile perioden 2020 – 2030. Årsaken er at «bordet 
fangar» også i perioden etter 2023 og at det allereie er gjort avtale om fellesinvestering med Hemsedal 
Infrastruktur AS (HIAS) som med-aktør.  Dette gjeld både infrastruktur som veger, bruer og 
parkeringsplassar, men også sjølvkostinvesteringar.  
 
I tillegg til at Hemsedal kommune er bunde til å investere i infrastruktur, vatn og avløp etter eit tilnærma 
fastsett investeringsløp, har kommunen planar om å investere i bygg og anlegg som gjeld kommunal drift. 
Dette gjeld m.a. planlagt ny skule, ny fleirbruksplass med parkeringshus og parkering, ombygging 
barnehage, omsorgsbustader for yngre, omsorgsbustader for eldre, sjukeheimsplassar, helse- og 
omsorgsbygg, byggefelt (gir sjølvsagt også sal over tid), reinvestering Hemsedal kyrkje. 
 
Investeringstiltaka blir i prinsippet lånefinansiert. Eit lån har konsekvensar for drifta i form av: 
• Avdrag – 30 års avdragstid 
• Renter – rekna etter 2,5 % rente p.a. 
 
I tillegg vil ein del kommunale investeringar bli gjort som følgje av at brukarane aukar. Dersom ei 
investering fører til at bygningsmassen aukar (gamalt blir nytta i tillegg til nytt), at nye brukarar krev ny 
arbeidskraft (t.d. sjukeheimsplass), så får dette konsekvensar for drifta i form av: 
• FDV-kostnadar (forvaltning, drift og vedlikehald) 
• Personalkostnader til dei nye brukarane  
 
Desse kostnadene må sjåast i samanheng med valde investeringstiltak. 
 
TEKNISK SEKTOR – alle tal ekskl. mva.: 
 

 
 
Minus-beløp er budsjetterte refusjonar eller tomtesalsinntekter. 

OMSORGS-SEKTOR: 

 

Minus-beløp er budsjetterte statstilskot - Husbanken. 
 
OPPVEKST-SEKTOR: 
Her er det ikkje budsjettert med investeringar etter B 2023 
 

 

Minus-beløp er budsjetterte statstilskot - tippemidlar 
 

ANNA 
Rådmannen har rekna fram til og med B 2026. 
 

 

Rådmannen har ikkje føreslege å ta med investering til Lykkja kapell, tak, spir+tårn. 
 

 
 
OVERFØRT FRÅ 2019 – KOMMUNALE FØREMÅL: 
Det er laga sak om overføring av unytta budsjettmidlar frå 2019. Ved positivt vedtak må desse takast inn og 
finansierast i 2020. 

SJØLVKOSTOMRÅDET 
Rådmannen syner investeringar fram til 2023, men det er betydelege planar også utover i perioden. 
 

 
 
 
OVERFØRT FRÅ 2019 – sjølvkostområdet: 
Det er laga sak om overføring av unytta budsjettmidlar frå 2019. Ved positivt vedtak må desse takast inn og 
finansierast i 2020. 
 

 
 
 
 
Finansiering investeringar: 

Alle investeringar er i utgangspunktet finansiert ved eksterne lån. Førebels er rentedifferansen mellom 
innlånsrente og innskotsrente marginal. Finansieringa kan delvis gjerast om til bruk av bundne fond, men vil 
ikkje påverke driftsresultatet i særleg grad med unntak av reduksjon i avdragskostnader.  

UTGANGSPUNKT FOR VURDERING AV BUDSJETTPOSTAR: 

 

Tabell – 1 – FØR STIPULERTE INNTEKTER AV EIGEDOMSSKATT: 
I 2020 har Hemsedal kommune kostnader som er 4,244 mill. kroner høgare enn kva vi har inntekter. Dette 
aukar til 7,222 mill. kroner i 2021, men blir noko redusert i 2022 og 2023.  
Dette er tal før politiske behandling av: 
 
• 6.1.4 – driftskonsekvensar av politiske vedtak i 2019 (raud-merka side 28) 
• 6.1.5 – innsparingstiltak føreslege av rådmannen (side 28-29) 
• 6.1.6 – nye, føreslegne tiltak som rådmannen ikkje har funne plass til (side 30) 
• 6.1.7 – nye driftstiltak som rådmannen meiner må få plass (side 31) 
• 6.1.8 – investeringstiltak (side 32-33) 
 
M.o.t. investeringstiltak – sjå også diagram på side 35. 

Diagram – 1 – Investeringar, konsekvensar for finanskostnader, 
driftskostnader bygg og vedlikehald samt driftskostnader tenestene: 

 
 
  1 ‰  eigedomsskatt 

  2% eigedomsskatt 

6.1.9 Utvalsbehandling : 
 

6.1.9.a Plan og ressurs – 14.11.2019: 
 

 

 

   

6.1.9.b Livsløp – 14.11.2019 

6.1.9.c Økonomiutvalet – 19.11.2019 

6.1.9.4 Økonomiutvalet – 26.11.2019 

6.1.10 Økonomiutvalet – 3.12.2019 

6.1.9.6 Formannskapet – 3.12.2019 
  

 

 

 

 

 

Sjå punkt 7 for framlegg til budsjettvedtak 

6.1.9.7 Endelig forslag til endring, jfr. 6.1.5 – 6.1.8 
Endring frå punkt 6.1.5 – markert med blå tekst og overstreking 

Endring frå punkt 6.1.5 – markert med blå tekst og overstreking 

 

Endring frå punkt 6.1.6 – markert med blå tekst og overstreking (inga endring): 

Endring frå punkt 6.1.7 – markert med blå tekst og overstreking (inga endring): 

 

 

Endring frå punkt 6.1.8 – markert med blå tekst og overstreking: 

Investeringstiltaka blir i prinsippet lånefinansiert. Eit lån har konsekvensar for drifta i form av: 
• Avdrag – 30 års avdragstid 
• Renter – rekna etter 2,5 % rente p.a. 
 
I tillegg vil ein del kommunale investeringar bli gjort som følgje av at talet på brukarar aukar. Dersom ei 
investering fører til at bygningsmassen aukar (gamalt blir nytta i tillegg til nytt), at nye brukarar krev nye 
ressursar  arbeidskraft (t.d. sjukeheimsplass), så får dette konsekvensar for drifta i form av: 
• FDV-kostnadar (forvaltning, drift og vedlikehald) 
• Personalkostnader til dei nye brukarane  
 
Desse kostnadene må sjåast i samanheng med valde investeringstiltak. 
I oppsettet er teke med berre investeringar for 4-års-perioden. Ev. tomtesalsinntekter er ikkje teke med: 
 
TEKNISK SEKTOR – alle tal ekskl. mva.: 

Sjølvkostområdet: 

6.1.10 Kommunestyret sin behandling – 17.12.2019 
 

Behandling 
 
Jørgen Von Tangen (H) fremma følgande framlegg til vedtak: 
Dette budsjettet som ligg føre oss no, inneheldt ein stor mangel. Det er ikkje sett av pengar i budsjettet til 
ein økonomisjef. Høgre ønskjer å ta bort auka på 510 000 kr. på kultursjefstillinga, og omdisponere dette til 
ein deltids økonomisjef. Vi ber om at administrasjonen ser på samordning av eksisterande kulturressursar 
med sikt på å etablere ein kultursjef. Dette må og sjåast i samanheng med dei endra behov vi får om to år 
når ny skule står ferdig.  
 
Andreas Smith-Erichsen (H) fremma følgande forslag: 
I samband med konstitueringa etter valet 2019 vart Kommuneplannemnda gjeninnsett. Dette etter at den i 
førre kommunestyreperiode vart tatt ut og oppgåvene lagt til Formannskapet. Grunngivinga til 
posisjonspartia var at arbeidsbelastninga blei så stor i Formannskapet at «gjenfødelsen» av 
Kommuneplannemnda måtte gjennomførast. Hemsedal Høgre er av ein annan oppfatning, dette er ein 
unødvendig konstruksjon berre sett i verk for å skru saman eit fleirtal i Kommunestyret.  
 
Prisen for denne konstruksjonen er sett til kr. 400.00,-, ein dyr pris for ein kommune med ein slik økonomi 
vi no ser i Hemsedal. Dette samstundes med at ein har måtta kutte i fleire av goda til innbyggarane.  
 
Hemsedal Høgre stiller difor forslag om at kommuneplannemnda vert lagt ned, oppgåvene vert fordelt slik 
at Hovudutval for Livsløp tek over arbeidet med samfunnsdelen og Hovudutval for Plan og Ressurs tek over 
arbeidet med arealdelen. I forslaget ligg også at kr. 300.000,- av dei sparte midla vert overført til kulturtiltak 
blant barn og unge, og kr. 100.000,- vert sett av til ein utredning rundt kommunal struktur, politisk og 
administrativt, lik det foredraget som KS heldt på opplæringsdagane på Golsfjellet. Formannskapet sett ned 
ei gruppe for å drive denne prosessen framover.  
 
Andreas Smith-Erichsen (H) fremma følgande forslag: 
 
Kommunen si underliggande drift er kritisk svak. Justert for utbytte frå Hemsedal Energi AS og 
eigedomsskatt er budsjettert driftsresultat negativt med omtrent 15MNOK. Utbytte frå aksjeinvesteringar 
er «ein utru tenar» og eigedomsskatten skal berre gå til investeringar, ikkje drift. Dei ekstraordinære 
inntektene ein har i år er difor ikkje sikkert ein har i framtida. Samtidig står kommune framfor større 
investeringar slik som den vedtekne skulen. I denne situasjonen MÅ kommunen rigge drifta slik at ein får 
den underliggande verksemda i balanse.  
 
Hemsedal Høgre fremmar difor forslag om at administrasjonen ila budsjettåret 2020 legg fram forslag som 
reduserer dei totale lønsutgiftene med 3% til inngangen av 2021. 3% vert rekna til omtrent 4,8 MNOK i eit 
lønsbudsjett på omtrent 160 MNOK. Høgre meiner at denne effektiviseringa burde vere innan rekkevidde. 
Kutta skal først og fremst skje i hovudadministrasjonen, men også i administrasjonen i dei forskjellige 
etatane. Det skal så langt  som mogleg forsøkast å spare operative stillingar i helse/omsorg, oppvekst og 
teknisk.  
 
Slik Hemsedal Høgre ser det er den føreslegne effektiviseringa av kommunen si drift ein del av det veldig 
riktige vedtaket som er gjort når det gjeld bygging av skule.  
 
Nils Erik Finset (Sp) fremma framlegg om tilleggspunkt under Mål 4. Eit landbruk bygd på framtidstru og 
miljø:  
 
«Vi skal stimulere til å fylle tomme fjøs med dyr». 

Helene Sagabråten (Ap) fremma følgande forslag: 
 
Hemsedal Arbeiderparti  vil sjå på høve til inntekt gjennom sal av kommunale bustader. 
Pr i dag har kommunen 10 bueiningar fordelt på Svøo, Tuv og Trøym. 
Hemsedal Ap vil at administrasjonen skal sjå antal bustader opp mot behov kommunen har. 
 
Utifrå anbefalingar frå administrasjonen ønskjer Hemsedal Arbeiderparti at kommunen skal selje dei 
bustadene som ein kan avsjå. Kommunen vil på den måten også spare utgifter til vedlikehald på sikt. 
 
Helene Sagabråten (Ap) fremma følgande forslag: 
 
Administrasjonen set i gong arbeidet med ei utgreiing kring innføring av besøksavgift i Hemsedal. 
Utgreiinga skal ha fokus på 

- Framgangsmåte og kriteria for innføring av besøksavgift 
- Økonomiske konsekvensar ved innføring av besøksavgift 

 
Anders Snildal (Sp) fremma forslag til tiltak for gjennomføring i 2020 under punkt 4.2.2 i 
Handlingsprogram og økonomiplan 2020 - 2023: 
 
Skaffe eiga naudstraumaggregat til Bygdaheimen for å auke tryggleiken for bebuarane der. 
 
Kjell Erik Skølt (Ap) sette fram følgande forslag:  
 
Punkt 6.1.5. Leige av p-plass med motorvarmar og lading 
Kommunestyret ber Rådmann innføre leige for p-plassar med straumuttak. 
Kommunestyret ber rådmann innføre automatisk betalingsordning for ladestasjon, alternativt stenge denne 
for allmenn bruk. 
   
Nytt punkt: Gebyr for vigsler 
Kommunestyret ber Rådmann legge fram forslag til gebyr for kommunal vigsling. Vigsling på 
kommunehuset i kommunens opningstid skal vere gratis for dei som er folkeregistert i kommunen. For dei 
øvrige, og ved vigsling utanfor kommunehuset eller kommunen si opningstid skal storleiken på gebyret stå i 
forhold til faktisk ressursbruk som administrering, seremoni, reise og tidsbruk. 
 
Nytt punkt : Kommunale bustadtomter 
Ved sal av kommunalt opparbeida tomter for bustadbygging skal det ved prissetting leggast inn eit påslag 
på 10 % av sjølvkost. 
 
Helene Sagabråten (Ap) fremma følgande forslag: 
 
Det er uklokt av Hemsedal kommune å fjerne stønad til rusfrie arrangement frå budsjettet. 
Dette gjev viktige prinsipielle signal om prioriteringar som vert gjort av politikarane. 
Å støtte opp om rusfrie arrangement bør prioriterast. 
 
Hemsedal kommune har i dag ei årleg inntekt på kr 283.000 i inntekt på alkoholavgift, for sal av alkohol. 
Desse inntektene bør ein kunne sjå i samanheng med det å støtte opp om også rusfrie tilbod til 
innbyggjarar og gjester.  
 
Hemsedal kommune set av kr 45.000 til utdeling for å støtte opp om rusfrie arrangement. 
Ungdomsrådet innstiller kven midlane skal gå til. 

Jørgen Von Tangen (H) fremma følgande forslag: 
 
Hemsedal Høgre ønskjer at det i årshjulet til Hemsedal kommune «Samhandling politikk/administrasjon» i 
kapittel 5 vert lagt inn at politiske saker som har ein negativ økonomisk innverknad på resultatet, berre vert 
handsama i møta der tertialrapportane og budsjettet handsamast.  
 
Ingar Nergård (Krf) sette spørsmål til sin habilitet då han er leiar i kommuneplannemnda som er foreslått 
lagt ned. Han trådde frå møtet under habilitetsdiskusjonen. Ingen vara møtte og habilitetsdiskusjonen vart 
gjort med 16 representantar. Kommunestyret fann samrøystes Ingar Nergård habil og han tok igjen sete i 
møtet. 
 
Votering 
Det vart røysta over Jørgen Von Tangen (H) sitt framlegg om å ta bort auke på kr. 510.000,- til 
kultursjefstilling. Framlegget fall med 8 røyster (5xH, 2xAp, 1xKrf) mot 9 røyster (6xSp, 1xHbl, 1xV, 1xSv). 
 
Det vart røysta over Andreas Smith-Erichsen (H) sitt framlegg om nedlegging av Kommuneplannemnda. 
Framlegget fall me 5 røyster (5xH) mot 12 røyster. 
 
Det vart røysta over Andreas Smith-Erichsen (H) sitt framlegg om kutt i drift, 3% av lønnsbudsjett. 
Framlegget fall me 5 røyster (5xH) mot 12 røyster. 
 
Det vart røysta over Nils Erik Finset (Sp) sitt framlegg om tilleggspunkt til Mål 4. Framlegget vart samrøystes 
vedteke. 
 
Det vart røysta over Helene Sagabråten (Ap) sitt framlegg om sal av kommunale bustader. Framlegget vart 
samrøystes vedteke.  
 
Det vart røysta over framlegget til Helene Sagabråten (Ap) om utgreiing av besøksavgift i Hemsedal. 
Framlegget vart vedteke med 12 røyster mot 5 røyster (5xH). 
 
Det vart røysta over framlegget til Anders Snildal (Sp) om å skaffe eit naudstraumsaggregat til 
Bygdaheimen. Framlegget fall med 8 røyster (1xHBL, 1xKrf, 6xSp) mot 9 røyster (5xH, 2xAp, 1xV, 1xSv).  
 
Det vart røysta over dei tre framlegga frå Kjell Erik Skølt (Ap). Alle vart samrøystes vedteke.  
 
Det vart røysta over Helene Sagabråten (Ap) sitt framlegg om stønad til rusfrie arrangement. Framlegget 
vart samrøystes vedteke.  
 
Det vart røysta over framlegget frå Jørgen Von Tangen (H) gjeldande samhandling politikk/administrasjon. 
Framlegget vart samrøystes vedteke.  
 
Rådmannen si innstilling med dei vedtekne endringane frå kommunestyremøtet 17.12.19 vart samrøystes 
vedteke. 

6.2  ØKONOMISKE OVERSIKTER 

6.2.1 Økonomisk oversikt drift (alle tal i heile 1.000 kroner) – ny forskriftoversikt 

 

Konsekvenser for disposisjonsfondet: 
B 2020 – avsetning  kr.  4.444.000 av dette nytter vi 2.160.000 til vedlikehald bygningar 
B 2021 – bruk kr. 4.909.000  av dette nytter vi 2.160.000 til vedlikehald bygningar 
B 2022 – bruk kr. 11.931.000  av dette nytter vi 2.160.000 til vedlikehald bygningar 
B 2023 – bruk kr. 18.138.000  av dette nytter vi 2.160.000 til vedlikehald bygningar 
 
Alternativt må kommunen finne andre inntektskilder og/eller redusere driftskostnader. 

6.2.2 Bevilgningsoversikt drift (alle tal i heile 1.000 kroner) – ny forskriftoversikt 

6.2.3 Bevilgningsoversikt investering (alle tal i heile 1.000 kroner) – ny forskriftoversikt 
 

 

 

6.2.4 Oversikt gjeld – antatt forskriftsskjema 

7. BUDSJETTVEDTAK 
 
 
Kommunestyret i Hemsedal vedtek: 
 
1.     Handlingsprogram for 2020 – 2023 med mål og strategiar 
 
2.      Økonomiplan 2020 – 2023  

3.     Årsbudsjett 2020 med følgjande hovudpunkt: 

3.1  Skatt på inntekt og formue blir likna ut i samsvar med dei maksimalsatsar som Stortinget har 
vedteke. 
 

3.2 Kommunestyret vedtek følgjande for eigedomsskatteåret 2020 i Hemsedal kommune: 
 
Det skal skrivast ut eigedomsskatt på faste eigedomar i heile kommune, jf. Eigedomsskattelova 
(Esktl.) § 3, fyrste ledd, bokstav a 

 
Det skal vidare skrivast ut eigedomsskatt på eit «særskilt fastsett grunnlag» i samsvar med 
overgangsreglane til Esktl. §§ 3 og 4 fyrste ledd. Det særskilte grunnlaget skal i 2020 vere lik 5/7 av 
differansen mellom eigedomsskattegrunnlaget i 2018 og 2019 som har sin årsak i nye 
verdsettingsregler og at produksjonsutstyr og –installasjonar ikkje skal reknast med i grunnlaget for 
verk og bruk som frå og med 2019 vart å sjå på som næringseigedom. 
 
Den alminnelege eigedomsskattesatsen er 7 ‰ , jfr. Eskl. § 11, fyrste ledd 
 
Differensiert skattesats for eigedomar med sjølvstendige bustaddelar er 1 ‰ , jfr. Esktl. § 12, 
bokstav a. Den same satsen skal også leggast til grunn for fritidseigedomar. 
 
Takstvedtekter for eigedomsskatt i Hemsedal kommune vedteke i K-sak 75/2017 skal gjelde for 
eigedomsskatteåret 2020, jf. Eskl. § 10 
 
Eigedomsskatten skrivast ut i to terminar, jfr. Esktl. § 25, fyrste ledd. Terminar for forfall vert sett til 
1. april og 1. oktober. 
 
Det gjennomførast ny alminneleg taksering i kommunen med verknad frå og med 
eigedomsskatteåret 2020. 
 
For skatteåret 2020 fritek kommunestyret eigedom til stiftingar eller institusjonar som tek sikte på 
å gagna ein kommune, eit fylke eller staten, jfr. Esktl. § 7, bokstav a 
 
For skatteåret 2020 fritek kommunestyret bygning som har historisk verdi, jfr. Esktl. § 7, bokstav b. 
Bygning av historisk verdi vil seie bygningar som er automatisk freda eller vedtaksfreda etter 
kulturminneloven. Rådmannen gis fullmakt til å administrere dette. 

3.3 Driftsbudsjett i samsvar med «Økonomisk oversikt drift». 

 
3.4 - Sum driftsinntekter kr. 248.706.000 

- Sum driftsutgifter kr.   256.112.000 
- Korr. Avskrivninger kr. -10.614.000  
- Netto finansutgifter kr. 864.000 
- Netto avsetning til fond kr.     2.284.000 
- Netto avsetning bunde driftsfond  kr. 60.000 

Investeringsbudsjett i samsvar med «Bevilgningsoversikt investering» 
 
 - Brutto investering kommuna kr. 88.305.000 

- Tilskudd til andres investeringer kr. 3.500.000 
- Eigenkapitalinnskot kr. 580.000 
- Startlån kr. 4.000.000  
 
Finansiert slik: 
  
- Bruk av lån – kommunale invest. kr. 58.052.000  
- Bruk av lån - videreutlån kr. 4.000.000 
- Bruk av investeringsfond kr. 29.943.000 
- Bruk av inv.fond – egenkapitalinns kr. 580.000 
- Mva.refusjon kr. 3.810.000 
 
Låneramme på kr. 62.052.000 slik 
 
- Finansiering av nye investeringar kr. 58.052.000 
- Startlån kr. 4.000.000 
 
Rådmannen får fullmakt til å godkjenne lånevilkår innafor nemnde låneramme 
 

3.5 Utbytte frå Hemsedal Energi AS/sal av kraft  kr.  12.150.000 
 
3.6 Gebyr, avgifter og satsar for betaling av tenester som synt til i kapittel 8 i Handlingsprogram og 

økonomiplan 2020 – 2023 

8.  GEBYR OG BETALINGSSATSAR  
 

8.1 Slam 

8.2 Renovasjon 
 

 

 

8.3 Vatn og avløp 

8.4 Matrikkel 

8.4 Matrikkel - fortsetter 

8.5 Plan og bygg 

8.5 Plan og bygg - fortsetter 

8.6 Plan og bygg – del 2 

8.7 Feiing 

 

 

 

8.8 Landbrukssaker 
 

Forskrift om gebyr for behandling av konsesjons- OG DELINGSSAKER AV 14. DES. 2011  

Kommunen skal krevja gebyr etter reglane i forskrifta for følgjande saker: 
Søknader om konsesjon (ervervsløyve) etter lov av 28. nov. 2003 nr. 98 om konsesjon ved erverv av fast 
eigedom (konsesjonsloven)  mv §§2 og 3. 
Søknader om delingsløyve etter lov om jord (jordloven) av 12. mai 1995 nr. 23 § 12. 
  

Kommentar: 

Det betales et gebyr på kr. 5.000,- for behandling av konsesjonssaker og kr. 2000,- for behandling av 
delingssaker etter jordlova. 
  

Dersom gebyret openbert er urimeleig i høve til prinsipp om sjølvkost, kan rådmannen eller den som han/ho 
gjev fullmakt til, av eige tiltak fastsetje eit høveleg gebyr, jfr. kommunal gebyrforskrift pkt. 1.4.  
  
For øvrig gjeld forskrifta vedteke av Statens Landbruksforvaltning av 14. desember 2011. 

8.9 Brukarbetaling helse- og omsorg 

8.10 Brukarbetaling  Oppvekst 

